
मारानाथा 'का क्या अर्थ है?
अन्य बाइबल सम्बन्धित प्रश्न

मारानाथा एक अरामी शब्द है, जिसका अर्थ "प्रभु आ रहा है" या "आ, हे

प्रभु" से है। आरम्भिक कलीसिया को बहुत अधिक सताव का सामना करना

पड़ा था, और रोमी शासन में एक व्यक्ति के  लिए मसीही विश्‍वासी के  रूप में

जीवन यापन करना आसान नहीं था। रोम के  लोगों को यह घोषणा करने की

आवश्यकता होती थी कि कै सर परमेश्‍वर था। आरम्भिक मसीही विश्‍वासी

जानते थे कि के वल एक ही परमेश्‍वर और एक ही प्रभु - यीशु मसीह है —

और वे अपने अच्छे विवेक से कभी भी कै सर को “प्रभु” नहीं कह सकते थे,

इसलिए रोमियों ने उन्हें देशद्रोही के  रूप में देखा, उन्हें सताया और उन्हें मौत

के  घाट उतार दिया।

उन प्रतिकू ल परिस्थितियों में रहते हुए, विश्‍वासियों का मनोबल प्रभु के  शीघ्र

वापस आने की आशा से प्रज्ज्वलित था। यहूदियों के  अभिवादन शालोम

("शान्ति") के  स्थान पर, सताव पाए हुए मसीही विश्‍वासियों के  लिए

"मारानाथा!" एक सामान्य अभिवादन बन गया था। यीशु के  अनुयायी जानते

थे कि उनके  साथ शान्ति नहीं होगी, क्योंकि यीशु ने उन्हें ऐसा ही कहा था

(मत्ती 10:34; लूका 12:51)। परन्तु साथ ही वे यह भी जानते थे कि प्रभु

अपना राज्य स्थापित करने के  लिए लौटने वाला है, और इस सत्य से उन्होंने

बहुत अधिक सांत्वना को पाया था। वे निरन्तर स्मरण दिला रहे थे और उन्हें

स्मरण दिलाया जा रहा था कि प्रभु आ रहा है (लूका 21:28; प्रकाशितवाक्य



22:12)। यीशु ने अपनी वापसी के  लिए तैयार रहने और प्रतीक्षा करने के

लिए इसी विषय पर कई दृष्टान्त दिए थे (मत्ती 25:1-13; लूका 12:35-

40)।

आज, हमारे प्रभु और उद्धारकर्ता यीशु मसीह में पाए जाने वाले विश्‍वासियों

ने अपने जीवन को इस ज्ञान के  प्रकाश में यापन किया है कि वह किसी भी

समय आ सकता है। हमें उसके  आगमन के  लिए तैयार रहना चाहिए। प्रत्येक

दिन हमें उसके  आने की प्रतीक्षा करनी चाहिए, और प्रत्येक दिन हमें उसके

आने की कामना करनी चाहिए। मारानाथा हमें स्मरण दिलाता है कि हम

आत्मा को शाश्‍वत वस्तुओं के  ऊपर लगाएँ  रखें। भौतिक वस्तुओं के  ऊपर

ध्यान के न्द्रित करना निरन्तर मानसिक उथल-पुथल में बने रहना है। नीचे

देखने पर, हम पृथ्वी को देखते हैं; चारों ओर देखने पर हम सांसारिक वस्तुओं

को देखते हैं। परन्तु ऊपर देखते हुए, हम शीघ्र ही हमारे प्रभु यीशु मसीह के

आने की आशा को देखते हैं। आज जो हतोत्साहित हैं, उनके  लिए मारानाथा!

आज जो लोग चिन्तित हैं, उनके  लिए मारानाथा! उन लोगों के  लिए जो

समस्याओं का सामना कर रहे हैं, चिन्ता से भरे हुए हैं! हमारा प्रभु आ रहा है!

